
Kalaallit Nunaanni sulinermi ajoqusernermut isumannaarineq pillugu inatsisip
allanngortinneqgarnissaa pillugu Inatsisissamut Siunnersuummut allaggaakkamut
Namminersorlutik Ogqartussat  akuersissuteqarnissaat pillugu Inatsisartut
aalajangiiffigisassaannut siunnersuut

(Nalunaarutiginninnermut malittarisassanik naligiissaarineq, sulinermi ajutoornerit il.il.
pineqartillugit akuersaarnissamut apeqqummik sukangannginnerusumik nalilersuineq)
(Isumaginninnermut,  llaqutariinnermut,  Suliffegarnermut  Nunamullu  Namminermut
Naalakkersuisoq)

Saqqummiussissut

(Isumaginninnermut, llagutariinnermut,  Suliffeqarnermut  Nunamullu  Namminermut
Naalakkersuisoq)

Siullermeernegarnera

Sulinermi ajoqusernermut isumannaarineq pillugu inatsit pingaartuuvoq, taannami sulinermi
ajoqusernermi ajoqusertunut, imaluunniit taakku gimataannut taarsiissutegarnissamut aamma
ajunngitsorsiassaliinermut malittarisassianik qularnaarivog. Ajoquserneq ilisimanegartutut
sulinermit patsiseqassaaq, imaluunniit tamatuma ingerlatarineqarfiani pissutsinit taakkunanit
patsisegassalluni.

Suliamik isumaginninnermi ajoqusertut imaluunniit taakku gimataat, sillimmasiisarfittut
ingerlatseqatigiiffiit, ogartussaasut aamma nakorsat ilanngunneqgassapput. Taama iliornikkut
ajoqusertunut, imaluunniit taakku gimataannut atagatigiissutut iliuuserisamik pisariagartitsineq
iIsumaginegarpog.

Siunnersuutikkut matumuuna sulinermi ajoqusernermut isumannaarineq pillugu inatsimmi
arlalinnik allanngortitsisogarpog. Inatsit 2018-imi kingullermik allanngortinnegarpoq,
taamaattumillu nutarsarnera qujanarpoqg.

Maannakkut inatsisaasut malillugit pisartumut naleqqiullugu inummi ajoqusernerit
gaangiuttussaasartut siunnersuutikkut annertunerusutut siunissami sulinermi ajoqusernertut
akuerinegarsinnaalernissaat Naalakkersuisut ilaatigut assut iluarisimaarpaat. Ajoquserneq suli
suliffimmi  pisimassasutut  piumasagaataajuassaaq, aammalu sulinermi  pissutsinik
patsisegassalluni, soorlulusoog pisogarnerup, imaluunniit sunniutaanerup aamma inuup
ajogusernerata akornanni katsorsaanikkut patsisaasuni atagatigiissogassalluni.

Siunnersuummi ilaasoq alla, maani erseqgissaaviginegartussaq tassaavoq taarsersuiuarneq
piunnaarlugu ataasiartumik akiliutigisatut aningaasanik taarsiissutissap akiliutiginegarnerani
sulisinnaanerup annaaneranut, aamma pilersuisuunikkut annaasanut taarsiissutaasunik
naatsorsueriaatsini ilusaasunik nutarsaasogarnera. Tamatumani piffissamut nalegqquttutut
inissisimaffigisaq aallaavigalugu ajoqusersimasut tamarmik siunissami taarsiissutissanik
akiliiffiginegartarnissaat qularnaarnegarpod, apeqqutaanani taarsiissutaasoq ataasiartumik
akiliutaanera, imaluunniit taarsiissutaajuartuunera, tamatumanilu maannakkut siunnersuutikkut
akigititani aningaasarsianilu gaffariarnerit nalinginnaasut aamma sianiginegalissapput.

Kiisalu naammagittaalliuutegarnermut aaqqiissummik allanngorarnerusinnaasumik aamma
pisariunnginnermik siunnersuutip pilersitagarnera Naalakkersuisut ersegqgissarniarpaat,

tamaani  suliarisanik  nalilersueqginnissaminut  Arbejdsmarkedets  Erhvervssikringi
(Suliffeqarfimmi  Inuussutissarsiorfimmi  sillimmasiisarfik) siunissami  pitsaanerusumik
agqutissagalissalluni.

Taamatut oqaaseqarlutik siunnersuut Inatsisartut akuersaarlutik ogaluuserinissaannut
Naalakkersuisut tunniuppaat.



